
Vamanasya Vishvarupavarnanam

வாமநஸ்ய விஶ்வரூபவர்ணநம்

வாமந உவாச -

ஏதாவதா தை³த்யபதே க்ரு’தக்ரு’த்யோऽஸ்மி மார்க³தாம் ।
அந்யேஷாமர்தி²நாம் வித்தமிச்ச²யா தா³ஸ்யதே ப⁴வாந் ॥ 50॥
ஏதச்ச்²ருத்வா து க³தி³தம் வாமநஸ்ய மஹாத்மந: ।
வாசயாமாஸ தத்தஸ்மை வாமநாய பத³த்ரயம் ॥ 51॥
பாணௌ து பதிதே தோயே வாமநோ பூ⁴தபா⁴வந: ।
ஸர்வதே³வமயம் ரூபம் த³ர்ஶயாமாஸ தத்க்ஷணாத் ॥ 52॥
சந்த்³ரஸூர்யௌ ச நயநே த்³யௌ: ஶிரஶ்சரணௌக்ஷிதி: ।
பாதா³ங்கு³ல்ய: பிஶாசாஶ்ச ஹஸ்தாங்கு³ல்யஶ்ச கு³ஹ்யகா:॥ 53॥
விஶ்வேதே³வாஶ்ச ஜாநுஸ்தா² ஜங்கே⁴ ஸாத்⁴யா:ஸுரோத்தமா: ।
யக்ஷா நகே²ஷு ஸம்பூ⁴தா ரேகா²ஸ்வப்ஸரஸ:ஸ்தி²தா:॥ 54॥
த்³ரு’ஷ்டிர்தி⁴ஷ்ணாந்யஶேஷாணி கேஶா:ஸூர்யாம்ஶவ: ப்ரபோ⁴ ।
தாரகா ரோமகூபாணி ரோமாணி ச மஹர்ஷய:॥ 55॥
பா³ஹவோ விதி³ஶஸ்தஸ்ய தி³ஶ: ஶ்ரோத்ரம் மஹாத்மந: ।
அஶ்விநௌ ஶ்ரவணௌ தஸ்ய நாஸா வாயுர்மஹாப³ல:॥ 56॥
ப்ரஸாத³ஶ்சந்த்³ரமா தே³வோ மநோ த⁴ர்ம:ஸமாஶ்ரித: ।
ஸத்யமஸ்யாப⁴வத்³வாணீ ஜிஹ்வா தே³வீ ஸரஸ்வதீ ॥ 57॥
க்³ரீவாதி³திர்தே³வமாதா வித்³யாஸ்தத்³வலயஸ்ததா² ।
ஸ்வர்க³த்³வாரமபூ⁴ந்மைத்ரம் த்வஷ்டா பூஷா ச வை ப்⁴ருவௌ ॥ 58॥
முக²ம் வைஶ்வாநரஶ்சாஸ்ய வ்ரு’ஷணௌ து ப்ரஜாபதி: ।
ஹ்ரு’த³யம் ச பரம் ப்³ரஹ்ம பும்ஸ்த்வம் வை கஶ்யபோ முநி:॥ 59॥
ப்ரு’ஷ்டே²ऽஸ்ய வஸவோ தே³வா மருத:ஸர்வஸந்தி⁴ஷு ।
ஸர்வஸூக்தாநி த³ஶநா ஜ்யோதீம்ஷி விமலப்ரபா: ⁴ ॥ 60॥

வாமநஸ்ய விஶ்வரூபவர்ணநம்

வக்ஷ:ஸ்த²லே ததா² ருத்³ரோ தை⁴ர்யே சாஸ்ய மஹார்ணவ:

உத³ரே சாஸ்ய க³ந்த⁴ர்வா மருதஶ்ச மஹாப³லா: ।
லக்ஷ்மீர்மேதா⁴ த்⁴ரு’தி: காந்தி:ஸர்வவித்³யாஶ்ச வை கடி:॥ 61॥
ஸர்வஜ்யோதீம்ஷி யாநீஹ தபஶ்ச பரமம் மஹத் ।
தஸ்ய தே³வாதிதே³வஸ்ய தேஜ: ப்ரோத்³பூ⁴தமுத்தமம் ॥ 62॥
ஸ்தநௌ குக்ஷௌ ச வேதா³ஶ்ச ஜாநூ சாஸ்ய மஹாமகா:² ।
இஷ்டய: பஶுப³ந்தா⁴ஶ்ச த்³விஜாநாம் சேஷ்டிதாநி ச ॥ 63॥
தஸ்ய தே³வமயம் ரூபம் த்³ரு’ஷ்ட்வா விஷ்ணோர்மஹாப³லா: ।
உபஸர்பந்தி தை³தேயா: பதங்கா³இவ பாவகம் ॥ 64॥
இதி விஷ்ணுத⁴ர்மேஷு ஸப்தஸப்ததிதமோऽத்⁴யாயாந்தர்க³தம் வாமநஸ்ய

விஶ்வரூபவர்ணநம் ஸம்பூர்ணம் ।

